
ᐅᐅᒪ ᑲᑭᐅᔑᐱᐃᑲᑌᑭᓐ ᑲᐧᐃᓐ ᒪᔭ ᐅᐧᐁᓂ ᐅᑭᒋᐅᔑᐱᐃᑲᓂᐧᐊ ᑌᑎᐸᑲᒥᒃ ᑲᑭᓇᑯᒥᑎᓇᓂᐧᐊᒃ ᑫᐃᓇᑕᒪᐧᐃᓐᐧᑕ ᐊᐱᓄᒋᔕᒃ ᐅᒪᔥᑲᐧᐃᓯᐧᐃᓂᐧᐊ. ᐃᓇᐱᓐ ᒪᔭ ᑲᐃᔑ ᐅᔑᐱᐃᑲᑌᑭᓐ ᒪᒪᑲᑕᐱᑯᒃ ᐅᐅᒪ unicef.org/crc.

ᒥᓯᐧᐁ ᐅᐅᒪ ᑲᓇᑕ ᐊᑭᒃ ᑲᔦ ᑌᑎᐸᑲᒥᒃ ᑲᑕᓱᐯᔑᑯᒡ ᐊᐱᓄᒋᔥ ᐊᐱ 
ᑲᐅᔥᑭᓂᑕᐧᐃᑭᒡ ᐱᓂᔥ 18 ᐁᑕᓱᐱᐳᓀᒡ ᐅᑕᔭᓇᐧᐊ ᒪᔥᑲᐧᐃᓯᐧᐃᓇᓐ. ᐅᓐᒋᑕᑯ 
ᒋᑭᑭᔭᓐ ᒪᔥᑲᐧᐃᓯᐧᐃᓇᓐ ᑫᒪ ᑲᔦ ᑫᑭᐅᓐᒋ ᑲᔥᑭᑕᒪᓱᔭᓐ ᒋᐱᒪᒋᐃᑎᓱᔭᓐ, 
ᐧᐁᐧᐁᓂ ᒋᐊᓂᔑᓭᔭᓐ ᑲᔦ ᒋᐊᓄᒋ ᑲᒋᑎᓇᒪᓐ ᑫᐃᑯ ᑲᔥᑭᑕᒪᓱᔭᓐ. ᑲᑭᓇ 
ᒪᔥᑲᐧᐃᓯᐧᐃᓇᓐ ᐸᐱᑭᔑ ᑭᒋᓀᑕᐧᑲᓄᓐ ᑲᔦ ᐅᓐᒋ ᐧᐃᒋᐧᐃᑎᒪᑲᓄᓐ. ᐁᑭ 
ᑭᑭᓂᑕᐧᐃᑭᔭᓐ ᐅᐅᒪ ᒪᔥᑲᐧᐃᓯᐧᐃᓂᒃ ᒋᐅᒋ ᐅᒻᐱᑲᐸᐧᐃᔭᓐ ᑲᔦ ᑲᐧᐃᓐ ᐯᔑᒃ 
ᐊᐧᐃᔭ ᐅᑲᑭᑲᔥᑭᑐᓯᓐ ᒋᑭᒪᑲᒥᒃ ᑭᒪᔥᑲᐧᐃᓯᐧᐃᓇᓐ. 

ᐅᔑᐱᐃᑲᓐ 1
ᑲᑭᓇ ᐊᐧᐃᔭ ᑕᐸᔑᔥ 18 
ᑲᑕᓱᐱᐳᓀᐧᐊᒡ ᐅᑕᔭᓇᐧᐊ ᐅᓄ 
ᒪᔥᑲᐧᐃᓯᐧᐃᓇᓐ.

ᐅᔑᐱᐃᑲᓐ 2
ᑲᑭᓇ ᐊᐱᓄᒋᔕᒃ ᐅᑕᔭᓇᐧᐊ ᐅᓄ ᒪᔥᑲᐧᐃᓯᐧᐃᓇᓐ, ᐱᓴᓂᑯ ᐊᐧᐁᓀᓂᐧᐃᐧᐊᒡ, 
ᐊᓐᑎ ᐁᔑᑲᐯᔑᐧᐊᒡ, ᐊᓂᓂᑯ ᐁᔑᒋᑫᓂᐧᑫᓐ ᐅᓂᑭᐃᑯᐧᐊᓐ, ᐧᐁᑯᓀᓐ 
ᐃᔑᑭᐧᔐᐧᐃᓐ ᑲᐊᐸᒋᑐᐧᐊᒡ, ᐧᐁᑯᓀᓐ ᐊᓇᒥᐊᐧᐃᓐ ᑲᐱᒥᓂᔕᐊᒧᐧᐊᒡ, 
ᑭᔥᐱᓐ ᐧᑭᐃᐧᓭᓯᐧᐃᒡ ᑫᒪ ᐁᐃᐧᑫᓭᓯᐧᐃᒡ, ᐊᓐᑎ ᐁᐅᓐᑕᑲᓀᓯᐧᑫᓐ, ᑫᒪ ᑲᔦ 
ᒪᑭᐱᒪᑎᓯᐧᑫᓐ, ᑫᒪ ᑲᔦ ᐧᐁᓄᑎᓯᐧᑫᓐ ᑫᒪ ᑲᔦ ᑭᑎᒪᑭᓯᐧᑫᓐ. ᑲᐧᐃᓐ ᐊᓂᔥ 
ᐃᔑᓭᓯᓄᓐ ᐊᐱᓄᒋᔥ ᓄᓐᑕ ᐃᓇᑫ ᒋᑐᒋᑲᓂᐧᐃᒡ.

ᐅᔑᐱᐃᑲᓐ 3
ᑲᑭᓇ ᑲᑭᒋᐊᐧᐃᐧᐊᒡ ᐃᔑᓭᓂ 
ᒋᓇᓇᑲᒋᐃᐧᑲ ᐧᐁᐧᐁᓂ ᒋᐃᔑᓭᔭᓐ. 
ᐊᐱ ᑭᒋᐊᐊᒃ ᑫᑯᓇᓐ ᑲᐅᓀᓐᑕᒧᐧᐊᒡ, 
ᐃᔑᓭᓂᐸᓐ ᒋᓇᓇᑲᑕᐧᐁᓐᑕᒧᐧᐊᒡ 
ᑲᑭᐃᔑ ᐅᓀᓐᑕᒧᐧᐊᒡ ᒥᐃᒪ ᑫᐅᓐᒋ 
ᐸᑲᒥᔥᑲᑯᐧᐊᒡ ᐊᐱᓄᒋᔕᒃ. 

ᐅᔑᐱᐃᑲᓐ 4
ᑭᒋᐅᑭᒪ ᐧᐃᓐ ᐅᑲᓇᐧᐊᐸᒥᑯᓐ 
ᒋᓇᓇᑲᒋᑐᒡ ᑫᒋᓇᒡ 
ᑭᒪᔥᑲᐧᐃᓯᐧᐃᓇᓐ ᒋᑲᓇᐧᐁᓐᒋᑲᑌᑭᓐ. 
ᒋᐧᐃᑐᑲᐧᐊᒡ ᑲᐃᓇᐧᐁᒪᐧᑕ ᒋᐅᓐᒋ 
ᑲᓇᐧᐁᓐᑕᒪᐧᐃᐧᑲ ᑭᒪᔥᑲᐧᐃᓯᐧᐃᓇᓐ 
ᑲᔦ ᒋᐅᔑᓯᑐᒡ ᑫᑕᔑᐱᓴᓀᓐᑕᒪᓐ 
ᒣᐧᑲ ᑭᐱᒥᐅᒻᐱᑭᔭᓐ ᑲᔦ ᐱᓂᔥ 
ᒋᐊᓂᑌᐱᓇᒪᓱᔭᓐ ᑫᑯᓇᓐ. 

ᐅᔑᐱᐃᑲᓐ 5
ᑲᑲᓇᐧᐁᓂᒥᐧᑲ ᐧᐃᓇᐧᐊ ᐸᐸᒥᓯᐧᐊᒃ 
ᒋᐧᐃᑐᑲᐧᐃᐧᑲ ᒋᑭᑫᓐᑕᒪᓐ 
ᑭᒪᔥᑲᐧᐃᓯᐧᐃᓇᓐ, ᑲᔦ ᑕᔥ 
ᒋᑲᓇᐧᐁᓐᑕᒪᐧᐃᐧᑲ ᑭᒪᔥᑲᐧᐃᓯᐧᐃᓇᓐ. 

ᐅᔑᐱᐃᑲᓐ 7
ᒪᔥᑲᐧᐃᓯᐧᐃᓐ ᑭᑕᔭᓐ ᐧᐃᓐᓱᐧᐃᓐ 
ᒋᒥᓂᑯᔭᓐ, ᑲᔦ ᑕᔥ ᑭᒋᐅᑭᒪ 
ᒋᑭᑫᓐᑕᑯᑐᒡ ᑲᐃᔑᐅᑐᑭᒪᐧᐃᑲᒥᑯᒡ. 
ᑭᑕᔭᓐ ᒪᔥᑲᐧᐃᓯᐧᐃᓐ ᒋᑕᐧᑲᑭᓐᓱᔭᓐ 
ᐊᑭᒃ (ᒋᑎᐯᓐᑕᑯᓯᔭᓐ ᑲᐅᓐᒋ ᐱᑭᔑ 
ᑎᐯᓐᒋᑫᒪᑲᒃ ᐊᑭ). 

ᐅᔑᐱᐃᑲᓐ 9
ᒪᔥᑲᐧᐃᓯᐧᐃᓐ ᑭᑕᔭᓐ ᒋᐧᐃᒋᑕᒪᐧᑕ 
ᑭᓂᑭᐃᑯᒃ, ᑭᔥᐱᓐ ᐁᑕ ᑫᑯᓐ 
ᐃᔑᒪᔑᓭᔭᓐ. ᒪᔥᑲᐧᐃᓯᐧᐃᓐ ᑭᑕᔭᓐ 
ᒋᐧᐃᒋᑕᒪᐧᑕ ᑭᑎᓇᐧᐁᒪᑲᓇᒃ 
ᑲᔕᐧᐁᓂᒥᐧᑲ.

ᐅᔑᐱᐃᑲᓐ 6
ᒪᔥᑲᐧᐃᓯᐧᐃᓐ ᑭᑕᔭᓐ ᒋᐱᒪᑎᓯᔭᓐ.

ᐅᔑᐱᐃᑲᓐ 8
ᒪᔥᑲᐧᐃᓯᐧᐃᓐ ᑭᑕᔭᓐ ᒋᐊᔭᔭᓐ 
ᑫᐅᓐᒋ ᑭᑫᓐᑕᑯᓯᔭᓐ - ᒋᐅᔑᒋᑲᑌᒃ 
ᒪᓯᓇᐃᑲᓐ ᐧᐁᓀᓂᐧᐃᔭᓐ. ᑲᐧᐃᓐ 
ᐊᐧᐃᔭ ᑭᑕᑭᒪᑲᒥᑯᓯᓐ ᐅᐧᐁᓂ. 

ᐅᔑᐱᐃᑲᓐ 10
ᑭᔥᐱᓐ ᐸᑲᓐ ᐊᑭᓐᒃ ᐁᑲᐯᔑᔭᓐ 
ᑫᐧᐃᓇᐧᐊ ᐸᑲᓐ ᑭᓂᑭᐃᑯᒃ, 
ᒪᔥᑲᐧᐃᓯᐧᐃᓐ ᑭᑕᔭᓐ ᐯᔑᐧᑲᓐ ᐃᐃᒪ 
ᒋᐧᐃᒋᑕᒥᑎᔦᒃ. 

ᐅᔑᐱᐃᑲᓐ 11
ᒪᔥᑲᐧᐃᓯᐧᐃᓐ ᑭᑕᔭᓐ 
ᒋᑲᓇᐧᐁᓂᒥᑯᔭᓐ 
ᒋᑭᒧᒋᒪᒋᐧᐃᓂᑯᓯᐧᐊᓐ. 

ᐅᔑᐱᐃᑲᓐ 15
ᑭᑕᔭᓐ ᒪᔥᑲᐧᐃᓯᐧᐃᓐ ᒋᐅᓀᓂᒪᐧᑕ 
ᑫᐧᐃᒋᐧᐊᐧᑕ ᑲᔦ ᒋᑕᐧᑭᔭᓐ ᑫᒪ 
ᒋᐅᓇᑐᔭᓐ ᒪᒪᐧᐃᓄᐧᐃᓐ, ᑲᐧᐃᓐ 
ᐧᐃᓐ ᐃᐃᒪ ᑫᐅᓐᒋ ᒪᓐᔑᑐᑕᑯᐧᐊᒡ 
ᑯᑕᑭᔭᒃ ᐊᐧᐃᔭᒃ.  

ᐅᔑᐱᐃᑲᓐ 21
ᑭᑕᔭᓐ ᒪᔥᑲᐧᐃᓯᐧᐃᓐ ᐧᐁᐧᐁᓂ 
ᒋᑲᓇᐧᐁᓐᑕᑯᓯᔭᓐ ᑭᔥᐱᓐ ᐸᑲᓐ ᐃᔑ 
ᓀᐱᒋᑲᓇᐧᐁᓐᑕᑯᓯᔭᓐ ᑫᒪ ᐊᑲᐧᐁ 
ᑲᓇᐧᐁᓐᑕᑯᓯᔭᓐ.  

ᐅᔑᐱᐃᑲᓐ 28
ᑭᑕᔭᓐ ᒪᔥᑲᐧᐃᓯᐧᐃᓐ ᐧᐁᐧᐁᓂ 
ᒋᐱᒥ ᑭᑭᓄᐊᒪᑯᓯᔭᓐ. ᒋᑲᑲᓱᒥᑯᔭᓐ 
ᒋᑭᑭᓄᐊᒪᑯᓯᔭᓐ ᒋᐊᓂᑲᐧᑫ 
ᐊᑯᔥᑲᔭᓐ ᑲᐃᔥᐸᒃ ᑭᑭᓄᐊᒪᑫᐧᐃᓂᒃ.

ᐅᔑᐱᐃᑲᓐ 35
ᑲᐧᐃᓐ ᐊᐧᐃᔭ ᐸᑭᑎᓇᑲᓂᐧᐃᓯᓐ 
ᒋᑭᒧᒋᐅᑕᐱᓂᒃ ᑫᒪ ᒋᐊᑕᐧᐊᓂᒃ. 

ᐅᔑᐱᐃᑲᓐ 43 
ᐊᑯᓇᒃ 54
ᐅᐅᒪ ᐅᔑᐱᐃᑲᓇᓐ 
ᐧᐃᓐᒋᑲᑌᐧᐊᓐ ᐊᓂᓐ ᑭᒋᐅᑭᒪᒃ 
ᑲᔦ ᑌᑎᐸᑲᒥᒃ ᐱᒥᐧᐃᒋᑫᐧᐃᓇᓐ 
ᑕᐱᔥᑯ ᑌᑎᐸᑲᒥᒃ ᐊᐱᓄᒋᔕᒃ 
ᐅᓇᑕᒪᑯᐧᐃᓂᐧᐊ ᐊᓄᑭᐧᐃᓐ 
ᑫᐃᓇᓄᑭᐧᐊᒡ ᒋᓇᓇᑲᒋᑐᐧᐊᒡ 
ᐊᐱᓄᒋᔕᒃ ᒋᓇᑕᒪᐧᐃᓐᐧᑕ ᑲᐃᔑ 
ᐅᒪᔥᑲᐧᐃᓯᐧᐃᓂᐧᐊᒡ. 

ᐅᔑᐱᐃᑲᓐ 13
ᑭᑕᔭᓐ ᒪᔥᑲᐧᐃᓯᐧᐃᓐ 
ᒋᓇᓇᑕᐧᐃᑭᑫᓐᑕᒪᓐ ᑫᑯᓇᓐ 
ᑲᔦ ᒋᐧᐃᓐᑕᒪᐧᐊᐧᑕ ᐊᓂᓐ ᑫᑭᓐ 
ᑲᐃᓀᓐᑕᒪᓐ, ᒋᑲᑭᑭᑐᔭᓐ, 
ᒋᐅᓇᓯᓇᐊᒪᓐ, ᒋᐅᔑᐱᐃᑫᔭᓐ 
ᑫᒪ ᐱᑯ ᐸᑲᓐ ᑫᑯᓐ ᑲᐧᐃᓐ ᐧᐃᓐ 
ᐃᐃᒪ ᑫᐅᓐᒋ ᒪᓐᔑᑐᑕᑯᐧᐊᒡ ᑫᒪ 
ᒪᔐᓐᑕᒥᐃᑯᐧᐊᒡ ᑯᑕᑭᔭᒃ ᐊᐧᐃᔭᒃ.

ᐅᔑᐱᐃᑲᓐ 19
ᒪᔥᑲᐧᐃᓯᐧᐃᓐ ᑭᑕᔭᓐ 
ᒋᑲᓇᐧᐁᓐᑕᑯᓯᔭᓐ ᒋᐅᓐᒋ 
ᐧᐃᓴᑲᐅᑯᓯᐧᐊᓐ ᑫᒪ ᒋᒪᓐᔑᑐᑕᑯᓯᐧᐊᓐ, 
ᑭᔭᐧᐃᒃ ᑫᒪ ᑭᓇᓇᑲᑕᐧᐁᑕᒧᐧᐃᓂᒃ.

ᐅᔑᐱᐃᑲᓐ 26
ᑭᑕᔭᓐ ᒪᔥᑲᐧᐃᓯᐧᐃᓐ ᒋᐧᐃᑐᑲᐧᐃᒃ 
ᑭᒋᐅᑭᒪ ᑭᔥᐱᓐ ᑭᑎᒪᑭᓯᔭᓐ ᑫᒪ 
ᑫᑯᓐ ᓄᓐᑌᓭᔭᓐ.

ᐅᔑᐱᐃᑲᓐ 33
ᑭᑕᔭᓐ ᒪᔥᑲᐧᐃᓯᐧᐃᓐ 
ᒋᑲᓇᐧᐁᓐᑕᑯᓯᔭᓐ ᒋᒥᓂᑯᓯᐧᐊᓐ 
ᑲᒪᓐᔑᑐᒋᑫᒪᑲᑭᓐ ᒪᔥᑭᑭᓐ ᑲᔦ 
ᒋᐃᔑ ᐸᑭᑎᓂᑯᓯᐧᐊᓐ ᒪᔥᑭᑭᐧᐃ 
ᑭᒧᒋᐊᑕᐧᐁᐧᐃᓂᒃ. 

ᐅᔑᐱᐃᑲᓐ 41
ᑭᔥᐱᓐ ᐅᓇᑯᓂᑫᐧᐃᓇᓐ ᑭᑕᑭᒥᓐᒃ 
ᐸᑭᑎᓇᒧᐧᐊᒡ ᐧᐁᐧᐁᓂ ᒋᐃᔑᓇᐧᑲᒃ 
ᒋᑲᓇᐧᐁᓐᑕᐧᑲᒃ ᑭᒪᔥᑲᐧᐃᓯᐧᐃᓐ 
ᐱᒋᐧᐃᓐ ᐅᐅᒪ ᑲᐃᔑᐱᐃᑲᑌᑭᓐ 
ᓇᑯᒥᑎᐧᐃᓂᒃ, ᒥᐅᓄ ᐅᓇᑯᓂᑫᐧᐃᓇᓐ 
ᑫᑭᐱᒥᓂᔕᐃᑲᑌᑭᐸᓐ.  

ᐅᔑᐱᐃᑲᓐ 22
ᑭᑕᔭᓐ ᒪᔥᑲᐧᐃᓯᐧᐃᓐ 
ᒋᒥᓂᑯᔭᓐ ᑲᓇᐧᐁᓂᒥᑯᐧᐃᓐ ᑲᔦ 
ᐧᐃᑐᑲᑫᐧᐃᓐ ᑭᔥᐱᓐ ᑭᑕᑭᒥᓐᒃ 
ᐁᑭᐅᓐᒋ ᒪᒋᐸᐃᐧᐁᔭᓐ (ᑭᔥᐱᓐ 
ᐁᑭᒪᒋᐊᒧᑲᓂᑯᔭᓐ ᑭᑕᔑᑫᐧᐃᓂᒃ 
ᐸᑲᓐ ᐊᑭᓐᒃ ᒋᐃᔑᑕᔭᓐ), ᑕᑯ 
ᑲᔦ ᑯᑕᑭᔭᓐ ᒪᔥᑲᐧᐃᓯᐧᐃᓇᓐ 
ᑲᑭᐅᓇᒋᑲᑌᑭᓐ ᓇᑯᒥᑎᐧᐃᓂᒃ.

ᐅᔑᐱᐃᑲᓐ 29
ᑭᐱᒥ ᑭᑭᓄᐊᒪᑯᓯᐧᐃᓐ ᒋᐧᐃᒋᐃᑯᔭᓐ 
ᒋᐊᓂ ᐃᓇᐸᒋᑐᔭᓐ ᑲᔦ ᑫᐊᓄᒋ 
ᐊᓄᑲᑕᒪᓐ ᑭᑲᔥᑭᐅᐧᐃᓇᓐ ᑲᔦ 
ᑭᑭᑫᓐᑕᒪᐧᐃᓇᓐ. ᑲᔦ ᒋᐅᒋ 
ᐧᐃᒋᐃᑯᔭᓐ ᒋᐱᓴᓂᐱᒪᑎᓯᔭᓐ, 
ᒋᑲᓇᐧᐁᓐᑕᒪᓐ ᑭᑕᑭᒻ ᑲᔦ 
ᒋᒪᓇᑌᓂᒪᐧᑕ ᑭᒋᐱᒪᑎᓴᒃ. 

ᐅᔑᐱᐃᑲᓐ 36
ᑭᑕᔭᓐ ᒪᔥᑲᐧᐃᓯᐧᐃᓐ 
ᒋᑲᓇᐧᐁᓐᑕᑯᓯᔭᓐ ᓄᒋᑯ 
ᒋᑐᑕᑯᓯᐧᐊᓐ. 

ᐅᔑᐱᐃᑲᓐ 23
ᑭᑕᔭᓐ ᒪᔥᑲᐧᐃᓯᐧᐃᓐ ᒋᒥᓂᑯᔭᓐ 
ᑫᐃᔑᑭᑭᓄᐊᒪᑯᔭᓐ ᑲᔦ 
ᒋᑲᓇᐧᐁᓂᒥᑯᔭᓐ ᑭᔥᐱᓐ ᒪᑭᓯᔭᓐ, 
ᑕᑯ ᑲᔦ ᑯᑕᑭᔭᓐ ᒪᔥᑲᐧᐃᓯᐧᐃᓇᓐ 
ᑲᑭᐅᓇᒋᑌᑭᓐ ᓇᑯᒥᑎᐧᐃᓂᒃ, 
ᐧᐁᐧᐁᓂ ᒋᐱᒪᑎᓯᔭᓐ. 

ᐅᔑᐱᐃᑲᓐ 30
ᑭᑕᔭᓐ ᒪᔥᑲᐧᐃᓯᐧᐃᓐ ᒋᐱᒥᓂᔕᐊᒪᓐ 
ᑲᐱᐅᓐᑕᑲᓀᓯᔭᓐ, ᑭᑎᔑᑭᐧᔐᐧᐃᓐ 
ᑲᔦ ᑭᑕᓇᒥᐊᐧᐃᓐ - ᑭᔥᐱᓐ 
ᐅᐅᐧᐁ ᐧᐃᐃᔑᐅᑕᐱᓇᒪᓐ. ᐸᓐᑭ 
ᑲᐃᓇᑭᒥᓐᐧᑕ ᑲᔦ ᑲᐊᓂᔑᓇᐯ 
ᐅᓐᑕᑲᓀᓯᐧᐊᒡ ᐅᓇᑕᐧᐁᓐᑕᓇᐧᐊ 
ᒋᐸᑲᓇᑌᓂᒃ ᐅᑲᓇᐧᐁᓐᑕᑯᓯᐃᓂᐧᐊ 
ᐅᐅᒪ ᐃᓀᑫ ᒪᔥᑲᐧᐃᓯᐧᐃ 
ᑲᓇᐧᐊᐸᓐᒋᑫᐧᐃᓂᒃ.  

ᐅᔑᐱᐃᑲᓐ 37
ᑲᐧᐃᓐ ᐊᐧᐃᔭ ᐸᑭᑎᓇᑲᓂᐧᐃᓯᓐ 
ᒋᐅᓐᒋ ᓴᓇᑭᐃᒃ ᐃᐃᒪ 
ᑲᐧᑲᑕᑭᐃᐧᐁᐧᐃᓂᒃ ᑫᒪ 
ᐸᑕᐃᐧᐁᐧᐃᓂᒃ. 

ᐅᔑᐱᐃᑲᓐ 24
ᒪᔥᑲᐧᐃᓯᐧᐃᓐ ᑭᑕᔭᓐ ᒋᒥᓂᑯᔭᓐ 
ᒪᔥᑭᑭᐧᐃ ᐧᐃᒋᐃᐧᐁᐧᐃᓐ, ᒋᒥᐧᓇᑲᒥᒃ 
ᓂᐱ ᑫᒥᓂᐧᑲᑕᒪᓐ, ᑲᒥᓄᔥᑲᑫᒪᑲᑭᓐ 
ᒥᒋᒪᓐ, ᒋᐸᔦᑭᓇᐧᑲᒃ ᑲᔦ 
ᒋᐱᓴᓀᓐᑕᐧᑲᒃ ᑲᐃᔑᑕᔭᓐ, ᑲᔦ 
ᐧᐃᓐᑕᒪᑫᐧᐃᓇᓐ ᒋᒥᓂᑯᔭᓐ ᑫᐅᓐᒋ 
ᐱᒥ ᓂᓯᑕᐧᐁᓐᑕᒪᓐ ᑫᑯᓇᓐ. 

ᐅᔑᐱᐃᑲᓐ 31
ᒪᔥᑲᐧᐃᓯᐧᐃᓐ ᑭᑕᔭᓐ ᒋᐅᑕᒥᓄᔭᓐ 
ᑲᔦ ᒋᐊᐧᓀᔑᓂᔭᓐ. 

ᐅᔑᐱᐃᑲᓐ 38
ᑭᑕᔭᓐ ᒪᔥᑲᐧᐃᓯᐧᐃᓐ 
ᒋᑲᓇᐧᐁᓂᒥᑯᔭᓐ ᑲᔦ ᒋᐊᔭᓯᐧᐊᓐ 
ᐃᐃᒪ ᓄᑎᓂᑫᐧᐃᓂᒃ. ᐊᐱᓄᒋᔕᒃ 
ᑕᐸᔑᔥ 15 ᑲᑕᓱᐱᐳᓀᐧᐊᒡ 
ᑲᐧᐃᓐ ᑕᑭᐃᔑᓂᔕᐧᐊᓯᐧᐊᒃ 
ᑫᒪ ᑕᑭᐃᓇᓯᐧᐊᒃ ᒋᑕᐧᑭᐧᐊᒡ 
ᓄᑎᓂᑫᐧᐃᓂᒃ.

ᐅᔑᐱᐃᑲᓐ 18
ᒪᔥᑲᐧᐃᓯᐧᐃᓐ ᑭᑕᔭᓐ ᒋᐅᒻᐱᑭᐃᐧᑲ 
ᑭᓂᑭᐃᑯᒃ ᑭᔥᐱᓐ ᐃᔑᓇᐃᓭᒃ. 

ᐅᔑᐱᐃᑲᓐ 25
ᑭᔥᐱᓐ ᑲᓇᐧᐁᓂᒥᐧᐁᐧᐃᓂᒃ ᐃᔑᑕᔭᓐ 
ᑫᒪ ᐸᑲᓐ ᐃᔑᑕᔭᓐ ᓂᑲᑌᐃ ᒪᔭ 
ᑭᐧᐊᑲᐃᑲᓂᒃ, ᑭᑕᔭᓐ ᒪᔥᑲᐧᐃᓯᐧᐃᓐ 
ᐃᐃᒪ ᑲᐃᔑᑕᐃᑯᔭᓐ ᒋᐱᒥ 
ᓇᓇᑲᒋᒋᑲᑌᒃ ᑭᔥᐱᓐ ᐧᐁᐧᐁᓂ 
ᒋᐃᔑᓇᐧᑲᒃ ᐃᐃᒪ ᑲᑲᐯᔑᔭᓐ. 

ᐅᔑᐱᐃᑲᓐ 32
ᑭᑕᔭᓐ ᒪᔥᑲᐧᐃᓯᐧᐃᓐ 
ᒋᑲᓇᐧᐁᓐᑕᑯᓯᔭᓐ ᑭᑕᓄᑭᐧᐃᓂᒃ 
ᒋᒪᓐᔑᑐᑕᑯᓯᐧᐊᓐ, ᑲᔦ ᑫᐅᓐᒋ 
ᐸᑕᐃᑯᓯᐧᐊᓐ ᑲᒥᓄᔭᔭᓐ ᑲᔦ ᑲᐱᒥ 
ᑭᑭᓄᐊᒪᑯᓯᔭᓐ. ᑭᔥᐱᓐ ᐊᓄᑭᔭᓐ, 
ᑭᑕᔭᓐ ᒪᔥᑲᐧᐃᓯᐧᐃᓐ ᐧᐁᐧᐁᓂ 
ᒋᐃᔑᓇᐧᑲᒃ ᑲᑕᓇᓄᑭᔭᓐ ᑲᔦ 
ᐧᐁᐧᐁᓂ ᒋᑎᐸᐊᒪᑯᔭᓐ. 

ᐅᔑᐱᐃᑲᓐ 39
ᒪᔥᑲᐧᐃᓯᐧᐃᓐ ᑭᑕᔭᓐ ᒋᐧᐃᑐᑲᑯᔭᓐ 
ᑭᔥᐱᓐ ᐧᐃᓴᑭᔑᓇᓐ, ᐁᑭᐧᐁᐱᓂᑯᔭᓐ 
ᑫᒪ ᓄᒋᑯ ᐁᑭᑐᑕᑯᔭᓐ.

ᐅᔑᐱᐃᑲᓐ 40
ᑭᑕᔭᓐ ᒪᔥᑲᐧᐃᓯᐧᐃᓐ ᒋᒥᓂᑯᔭᓐ 
ᑎᐸᑯᓂᑫᐧᐃ ᐧᐃᒋᐃᑯᐧᐃᓐ ᑲᔦ 
ᑕᐱᑕ ᑲᓇᐧᐊᐸᒥᑯᓯᐧᐃᓐ ᐃᐃᒪ 
ᐅᓇᑯᓂᑫᐧᐃᓂᒃ ᒋᑭᒋᓀᓐᒋᑲᑌᒃ 
ᑭᒪᔥᑲᐧᐃᓯᐧᐃᓇᓐ. 

ᐅᔑᐱᐃᑲᓐ 14
ᑭᑕᔭᓐ ᒪᔥᑲᐧᐃᓯᐧᐃᓐ ᒋᐅᓀᓐᑕᒪᓱᔭᓐ 
ᐊᓇᒥᐊᐧᐃᓐ ᑲᔦ ᑭᑌᐧᐯᑕᒧᐧᐃᓐ. 
ᑭᓂᑭᐃᑯᒃ ᒋᑭᑭᓄᐊᒪᐧᐃᐧᑲ 
ᒋᐅᓀᓐᑕᒪᓐ ᐧᐁᑯᓀᓐ ᐁᐅᓂᔑᔑᒃ 
ᑲᔦ ᐁᐅᓂᔑᔑᓯᓄᒃ, ᑲᔦ ᐧᐁᑯᓀᓐ 
ᑫᐧᐃᒋᐃᑯᔭᓐ.

ᐅᔑᐱᐃᑲᓐ 20
ᑭᑕᔭᓐ ᒪᔥᑲᐧᐃᓯᐧᐃᓐ ᐸᑲᓐ ᒋᐃᔑᑲᐧᐁᓐᑕᑯᓯᔭᓐ ᑲᔦ ᒋᐧᐃᑐᑲᑯᔭᓐ ᑭᔥᐱᓐ 
ᑲᔥᑭᑐᓯᐧᑲ ᑭᓂᑭᐃᑯᒃ ᒋᑭᓇᐧᐁᓂᒥᐧᑲ. 

ᐅᔑᐱᐃᑲᓐ 27
ᑭᑕᔭᓐ ᒪᔥᑲᐧᐃᓯᐧᐃᓐ ᒋᑌᐱᓭᔭᓐ 
ᑫᒥᒋᔭᓐ, ᑫᑭᑭᔥᑲᒪᓐ, ᒋᐱᓴᓀᓐᑕᐧᑲᒃ 
ᑫᐃᔑᑕᔭᓐ ᑲᔦ ᑯᑕᑭᔭᓐ 
ᑕᓱᑭᔑᑲ ᑲᐃᔑᐱᒋᐊᐸᒋᒋᑫᔭᓐ 
ᒋᐅᓐᑎᓇᒪᑯᔭᓐ, ᑲᐧᐃᓐ ᐃᔑᓭᓯᓄᓐ 
ᒋᑭᑎᒪᑭᓭᔭᓐ ᒋᐅᓐᒋ ᑭᐱᔥᑲᑯᔭᓐ 
ᑫᑭᑲᔥᑭᑐᔭᐸᓐ ᒋᑭᑐᑕᒪᓐ ᑕᐱᔥᑯ 
ᑫᐧᐃᓇᐧᐊ ᑯᑕᑭᔭᒃ ᐊᐱᓄᒋᔕᒃ 
ᑲᐃᔑᑲᔥᑭᑐᐧᐊᒡ ᐁᐃᔑᒋᑫᐧᐊᒡ.  

ᐅᔑᐱᐃᑲᓐ 34
ᑭᑕᔭᓐ ᒪᔥᑲᐧᐃᓯᐧᐃᓐ 
ᒋᐱᒣᓂᒥᑯᓯᐧᐊᓐ ᐱᔑᐧᑲᒋᑐᑕᑯᐧᐃᓂᒃ.  

ᐅᔑᐱᐃᑲᓐ 42
ᑭᑕᔭᓐ ᒪᔥᑲᐧᐃᓯᐧᐃᓐ ᒋᑭᑫᓐᑕᒪᓐ 
ᑭᒪᔥᑲᐧᐃᓯᐧᐃᓇᓐ. ᑲᑭᒋᐊᐧᐃᐧᐊᒡ 
ᐅᑕᑭᑫᓐᑕᓇᐧᐊ ᐅᓄ ᒪᔥᑲᐧᐃᓯᐧᐃᓇᓐ 
ᒋᐧᐃᒋᐃᐧᑲ ᑫᑭᓐ ᒋᑭᑫᓐᑕᒪᓂᓐ.

ᐅᔑᐱᐃᑲᓐ 17
ᑭᑕᔭᓐ ᒪᔥᑲᐧᐃᓯᐧᐃᓐ ᒋᓇᓇᑕᐧᐃᑭᑫᓐᑕᒪᓐ ᑫᑭᐅᓐᒋᒥᓄᓭᔭᓐ, ᐱᓯᓐᒋᑫᐧᐃᓂᒃ, 
ᑎᐸᒋᒧᒪᓯᓇᐃᑲᓂᒃ, ᒪᓯᓇᐃᑲᓇᓐ, ᒪᒪᑲᑕᐱᑯᒃ ᑲᔦ ᐸᐸᑲᓐ ᑲᐅᓐᒋ 
ᓇᓇᑕᐧᐃᑭᑫᑕᐧᑲᑭᓐ ᐧᐃᓐᑕᒪᑫᐧᐃᑫᑯᓇᓐ. ᑲᑭᒋᐊᐧᐃᐧᐊᒡ ᑭᑕᐅᓐᒋ ᑲᓇᐧᐁᓐᑕᒪᑯᒃ 
ᑫᒋᓇᒡ ᐅᓄ ᐧᐃᓐᑕᒪᑫᐧᐃᓇᓐ ᑲᓇᓇᑕᐧᐊᐸᑕᒪᓐ ᒋᐅᓐᒋ ᒪᔑᑐᑕᑯᓯᐧᐊᓐ, 
ᑲᔦ ᒋᐧᐃᑐᑲᐧᐃᐧᑲ ᒋᓇᓇᑐᓇᒪᓐ ᑲᔦ ᒋᓂᓯᑐᑕᒪᓐ ᐧᐁᑯᓀᓐ ᐧᐃᓐᑕᒪᑫᐧᐃᓐ 
ᑲᐊᓐᑕᐧᐁᓐᑕᒪᓐ. 

ᐅᔑᐱᐃᑲᓐ 12
ᑭᑕᔭᓐ ᒪᔥᑲᐧᐃᓯᐧᐃᓐ ᒋᐧᐃᓐᑕᒪᓐ 
ᑲᐃᓀᓐᑕᒪᓐ, ᒋᐱᓯᓐᑕᐧᐃᐧᑲ 
ᑲᑭᒋᐊᐧᐃᐧᐊᒡ ᑲᔦ ᒋᐅᑕᐱᓇᒧᐧᐊᒡ 
ᑲᐃᔑᐧᐃᓐᑕᒪᐧᐊᐧᑕ. 

ᐅᔑᐱᐃᑲᓐ 16
ᑭᑕᔭᓐ ᒪᔥᑲᐧᐃᓯᐧᐃᓐ ᒋᐧᐃᓐᑕᓯᐧᐊᓐ 
ᑭᑎᐯᓂᒧᐧᐃᓐ.

ᓇᑯᒥᑎᐧᐃᓐ ᐊᐱᓄᒋᔥ ᐅᒪᔥᑲᐧᐃᓯᐧᐃᓇᓐ 
ᑫᐃᔑᓂᓯᑐᑕᓐᒃ ᑲᑭᐃᔑᐱᐃᑲᑌᓂᒃ ᐅᑎᔑᑭᐧᔐᐧᐃᓂᒃ 
ᐅᐅᒪ ᑌᑎᐸᑲᒥᒃ ᐊᐱᓄᒋᔕᒃ ᐅᓇᑕᒪᑯᐧᐃᓂᐧᐊ 
ᐊᓄᑭᐧᐃᓐ ᑲᓇᑕ

ᑲᑭ ᐅᒋᐧᐯᐃᐧᐱᐃᑲᑌᒃ ᐧᐃᓐᒋᑫᐧᐃᓇᓐ ᑭᐅᓐᒋᐧᐃᒋᒋᑲᑌ ᐅᓐᑌᕆᐅ ᐧᐁᑭᒪᐧᐊᑎᓯᒡ 
ᐊᐱᓄᒋᔕᓐ ᑲᔦ ᐅᔥᑲᑎᓴᓐ ᑲᐅᓐᒋ ᐊᓄᑲᓇᐧᐊᒡ ᐊᓄᑭᐧᐃᑲᒥᑯᓐᒃ

